КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Коми Республикаса Веськӧдлан котырлӧн ӧткымын шуӧм вынтӧмӧн лыддьӧм йылысь

_____________________________

Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ содтӧдын индӧм лыддьӧг серти вежсьӧмъяс (водзӧ – Лыддьӧг).

2. Тайӧ шуӧмыс вынсялӧ сійӧс примитан лунсянь, лыддьӧглӧн 3 пунктса  1, 2, 4 пунктувъяс кындзи.

Лыддьӧглӧн 3 пунктса 1 да 2 пунктувъяс вынсялӧны 2013 во йирым тӧлысь 1 лунсянь.

Лыддьӧглӧн 3 пунктса 4 пунктув вынсялӧ 2013 во сора тӧлысь 1 лунсянь.

Коми Республикаса Юралысь 





В. Гайзер

Сыктывкар

2013 вося лӧддза-номъя тӧлысь 27 лун 

220 №

Коми Республикаса Веськӧдлан котырлӧн 

2013 во лӧддза-номъя тӧлысь 27 лунся 220 №-а шуӧм дорӧ 

СОДТӦД

Коми Республикаса Веськӧдлан котырлӧн ӧткымын шуӧмӧ пыртӧм вежсьӧмъяслӧн 
ЛЫДДЬӦГ

1. “Коми Республика мутасын торъя категория гражданалы, кодъяслӧн эм социальнӧй отсӧг мераяс вылӧ право, пассажирскӧй пытшкӧсса ва транспорт вылын ӧткодь сибаланлуна транспорт услугаӧн ва туй кадколастӧ могмӧдӧм йылысь” Коми Республикаса Веськӧдлан котырлӧн 2008 во ӧшым тӧлысь 9 лунся 340 №-а шуӧмын:

1) 2 пунктын “10 ветлӧмысь оз унджык” кывъяс вежны “10 ветлӧм” кывъясӧн;

2) 2.2 пунктын:

а) мӧд абзацӧ содтыны татшӧм сюрӧса мӧд сёрникузя: “Гражданинлӧн оланін серти канму услуга сетан шӧрин корӧм босьтан лунсянь 5 уджалан лун чӧжӧн ыстӧ гражданинлӧн овланін серти канму услуга сетан шӧринӧ справка.”;

б) содтыны татшӧм сюрӧса абзац:
“Гражданинлӧн оланін серти канму услуга сетан шӧринӧн гражданинлӧн овланін серти канму услуга сетан шӧринӧ сеттӧм (абу ас кадӧ сетӧм) справка оз вермы лоны подулӧн шыӧдчысьлы канму услуга сетӧм дугӧдӧм вылӧ.”;

3) 2.5. пунктӧ содтыны татшӧм сюрӧса абзац:
“Транспорт корӧм сетӧмын ӧткажитӧм вылӧ помка эмлун дырйи шыӧдчысьлы та йылысь юӧртӧны веськыда сыӧн шыӧдчан лунӧ приём вылын либӧ канму услуга сетан шӧринлӧн корӧм вылӧ татшӧм корӧмсӧ тайӧ шуӧмлӧн 2.2. пунктын пасйӧм  пӧрадокын  ыстӧм дырйи вочакыв воан лунсянь 5 уджалан лун чӧжӧн гижӧда формаын.

Канму услуга сетӧмын дугӧдӧм оз  лоны падмӧгӧн  транспорт корӧм сетӧмын колана  кабала  мӧдысь сетӧм вылӧ. 

Ӧткажитан помкасӧ  бырӧдӧм бӧрын транспорт корӧм  сетӧм йылысь мӧдысь шыӧдчӧмыс збыльмӧдсьӧ тайӧ шуӧмлӧн 2.1-2.3  пунктъяс серти.”;

4) 11 пункт гижны тадзи:
“11. Тайӧ шуӧмсӧ олӧмӧ пӧртӧм бӧрся видзӧдны  Коми Республикаса Юралысьӧс вежысь Т. Н. Николаевалы.”.

2. “Торъя категория гражданалы, кодъяслӧн эм Коми Республика мутасын социальнӧй отсӧг мераяс вылӧ право, пассажирскӧй карбердса йитӧдын кӧрт туй транспортын ӧткодь сибаланлуна транспорт услугаясӧн могмӧдӧм” Коми Республикаса Веськӧдлан котырлӧн 2008 во ӧшым тӧлысь 9 лунся 341 №-а шуӧмын:

8 пункт гижны тадзи:
“8.Тайӧ шуӧмсӧ олӧмӧ пӧртӧм бӧрся видзӧдны  Коми Республикаса Юралысьӧс вежысь Т. Н. Николаевалы.”.

3. “Коми Республикаса мутасын торъя категория гражданалы, кодъяслӧн эм социальнӧй отсӧг мераяс вылӧ право, пассажирскӧй автомашина транспортӧн (такси кындзи) ӧткодь сибаланлуна транспорт услугаясӧн могмӧдӧм” Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмын:

1) 1 пунктса 1 да 2 пунктувъясын “250 шайт” кывъяс вежны “300 шайт” кывъясӧн;

2) 3 пунктса мӧд абзацын “250 шайт” кывъяс вежны “300 шайт” кывъясӧн;

3) 4 пунктса 1 пунктулын “социальнӧй отсӧг” кывъяс бӧрын содтыны “(граждана йӧз лыдысь, кодъясӧс индӧма тайӧ шуӧм дорӧ 2 №-а содтӧдлӧн 1 пунктса “а” пунктулын, содтӧд сетӧны пенсионнӧй эскӧданпас; граждана йӧз лыдысь, кодъясӧс индӧма тайӧ шуӧм дорӧ 2 №-а содтӧдлӧн 1 пунктса “б” пунктулын да 9 пунктын (“Россия Федерацияын уджалан пенсия йылысь” Федеральнӧй оланпасӧн индӧм кадысь водз арлыд тырӧм дырйи), содтӧд сетӧ  Россия Федерацияса пенсия фондлӧн мутас органӧн арлыд тырӧм йылысь  кабала, мый сетӧ право пӧрысьлун серти уджалан пенсия вылӧ)”;

4) 9 пунктса 1 пунктув гижны тадзи:
“1) социальнӧй проезднӧй билетъяс серти карса мунан туйясті автобусъясын  ветлӧм вылӧ карса мунан туйясті социальнӧй проезднӧй билетъяс  нуысь-вайысьӧн збыльмӧдӧм лыдсӧ 60 ветлӧм вылӧ да кар йитӧдын автомашина транспортӧн ӧти ветлӧмысь ветлысь-мунысьӧс нуан-ваян удж вылӧ Коми Республикаса тариф службаӧн тайӧ нуысь-вайысьлӧн могмӧдан районын индӧм тарифъяслӧн медыджыд вежӧртас да  карса мунан туйясті  социальнӧй  проезднӧй билетъяс серти ӧти ветлӧмлӧн  арталӧм дон, мый индыссьӧ автобусын ветлӧм вылӧ социальнӧй проезднӧй билетлысь дон 60 ветлӧм вылӧ юкӧмӧн,  костын  торъялан значение джын вылӧ унаалӧмӧн;”;

5) 15 пункт гижны тадзи:
“15. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь Т. Н. Николаевалы.”.

6) Карбердса  межмуниципальнӧй да каркостса межмуниципальнӧй  мунан туйяс, кутшӧмъяс вылӧ социальнӧй отсӧг сетӧм вылӧ правоа торъя категория гражданалы сетӧны шуӧмӧн индӧм право ветлыны орйӧдлана талонъяса социальнӧй  проезднӧй билет серти, лыддьӧгын (3 №-а содтӧд):
“Каркостса межмуниципальнӧй автобуснӧй мунан туйяс” юкӧдысь 2 да 6 позиция киритны.
__________________________________

